
 

 

THUTOPATLISISO YA TSHIMOLOGO YA LENAANE LA 

USAID LA METSI A A KGOTLELELANG YA RAMOTSWA 

Lenaane la USAID la Metsi a a Kgotlelelang le ikaeletse go bopa merafe e e kgotlelelang le go feta e bile e na le metsi a a 

lekaneng mo maanwaneng a dinoka tsa Okavango le Limpopo. Metsi a a Kgotlelelang a tsepile ka totobalo mo go nneng 

le polokego ya metsi a a kgabaganyang melelwane ya dinaga le taolo ya metswedithuso; metsi a a nowang a a bolokegileng; 

a a tswelelang le ditirelo tsa phepafatso; tlwaetso ya phetogo ya tlelaemete; le tshomorelo ya bomefutafuta jwa ditshedi 

le dithulaganyo tsa ikholoji. 

 



 

 

THUTOPATLISISO YA TSHIMOLOGO 

Re dirile thutopatlisiso e e simololang kwa ntlheng (baseline) mo merafeng e e 13 mo dinageng tse supa mo Maanwaneng 

a Dinoka tsa Limpopo le Okavango fa gare ga Phukwi le Phatwe 2019. Re dirile se go batlisisa ka fa malapa a tlhaloganyang 

ka teng kgotlelelo, ka fa merafe e nonotshang kgotlelelo, le gore seno se raya eng mo tirong ya rona. Nngwe ya dikgaolo 

tse re di batlisisitseng ke Ramotswa, Botswana. Ramotswa e wela mo Maanwaneng a noka ya Limpopo. Maanwane a Noka 

ya Limpopo a akaretsa Botswana, Bokone jwa Aforikaborwa, Borwa jwa Zimbabwe le Borwa jwa Mozambique. 

KE ENG SE SE TLHOLANG KGOTLELELO?  

Thutopatlisiso ya rona e bone gore kgotlelelo e tlholwa ke mabaka a mane: 1. Tshireletso ya Loago, 2. Tshwaragano 

ya loago, 3. Boikemelaesi, le 4. Ngwaoboswa ya Setso.  

 

 

RE FITLHETSE ENG MO RAMOTSWA? 

Tlhaelo ya metsi ke kgwetlho e kgolo go gaisa mo Ramotswa. Metswedithuso ya tlhago ke motswedi wa dijo le lotseno, mme gape e 

tlisetsa malapa a Ramotswa matshosetsi. Bosa le tlelaemete ke mefuta ya dikgoreletso le dibaka-kgatelelo. Dikamo tsa dikgoreletso le 
dibaka-kgatelelo e nnile go nna le phitlheleo ya dijo le metsi e e kwa tlase. Tshegetso ya loago e e kwa tlase le lotseno / metswedithuso 

e e kwa tlase. Dikamo tsa dikgoreletso le dibaka-kgatelelo di ne di aname.  

DITLHAELO TSA METSI KE DIKGWETLHO TSE DIKGOLO GO GAISA MO 

RAMOTSWA 

Tlhaelo ya metsi ke motswedi o mogolo go gaisa wa 

kgatelelo mo malapeng a Ramotswa. Tlhaelo ya metsi e 

bakiwa ke leuba. Go le gantsi malapa a mo Ramotswa a nna 

dibeke a sena metsi mo dithepeng. Mo godimo ga leuba go 

na le mogote le maemo a bosa a a makgwakgwa a a jaaka 

difefo le merwalela.  

Matshwenyego a le mmalwa a ne a tlhagisiwa ka ga dituelo 

tsa metsi le ba Water Utilities Corporation. Malapa a 

lemogile gore a duelela metsi ka madi a mantsi mme a 

santse a sa kgone go a fitlhelela. 

 



 

 

RAMOTSWA LE METSWEDITHUSO 
YA TLHAGO 

Metswedithuso ya tlhago ke motswedi wa dijo le 

lotseno, mme gape ke matshosetsi mo malapeng 

a Ramotswa. 

Mmepe wa mogote o o fa tlase gore metsi ke motswedi 

wa lotseno le dijo mo Ramotswa. Koo metsi a tsewang 

gore ke matshosetsi ka ntlha ya difefo tse dikgolo le 

merwalela mo kgaolong.  

 

• Dimela di bonwa e le motswedi wa lotseno 

gammogo le motswedi wa dijo.  

• Diphologolo di bonwa e le motswedi wa dijo gape e 

le matshosetsi ka ntlha ya kgotlhang ya batho le 

diphologolo e e itemogelwang mo kgaolong.  

DILO TSE DI BAKANG 

DIKGORELETSO LE DIBAKA-

KGATELELO 

Bosa le tlelaemete ke mefuta e megolo ya 

dikgoreletso le dibaka-kgatelelo 

Ramotswa e amiwa thata ke maemo a leuba le pula ya 

matlakadibe e e bakang tshenyo ya matlo le 

mafaratlhatlha.  

 
 

 

 

 

 

RAMOTSWA FA E BAPISIWA 

LE MAANWANE A NOKA YA 

LIMPOPO 

Jaaka kwa Ramotswa, metswedithuso ya tlhago 

mo Maanwaneng a Noka ya Limpopo ke 

metswedi ya konokno ya go itshetsa, mme gape 

e ka nna matshosetsi.  

Fa go bapisiwa le Ramotswa, metsi a bonwa segolo e le 

motswedi wa dijo / go itshetsa mo Maanwaneng a Noka ya 

Limpopo. Ka tsela e e tshwanang le Ramotswa, metsi gape ke 

matshosetsi ka gore maanwane otlhe a nnile le bosa jo bo 

makgwakgwa.  

 

• Jaaka kwa Ramotswa, dimela di bonwa segolo e le 

motswedi wa lotseno le dijo.  

• Jaaka kwa in Ramotswa, diphologolo di bonwa segolo 

e le motswedi wa dijo.  

DILO TSE DI BAKANG 

DIKGORELETSO LE DIBAKA-

KGATELELO 

Jaaka kwa Ramotswa, boas le tlelaemete ke mefuta ya 

konokono ya dikgoreletso le dibaka-kgatelelo mo 

Maanwaneng a Noka ya Limpopo. Ramotswa, le fa go 

ntse jalo ga e na dikgoreletso le dibaka-kgatelelo tsa 

mofuta wa ditshenekegi le diphologolo. Seno se 

farologane le maanwane otlhe.  

 

  

Matshosetsi 

Lotseno Motswedi wa go itshetsa  

Ditshenekegi / Diphologolo  

Bosa / Tlelaemete Boitekanelo 



 

 

POELOMANNONG GO TSWA 

DIKGORELETSONG LE DIBAKA-

KGATELELONG 

Malapa mo Ramotswa a ne a kgona go ipusetsa 

mo mannong, kgotsa a ne a tlhoka thuso mo 

morafeng kgotsa mo go balosika. 

 

TSHEGETSO LE THULAGANYETSO 

YA DIKGORELETSO LE DIBAKA-

KGATELELO MO RAMOTSWA 

29% tsa malapa di na le batho ba ba ka yang kwa 

go bone go bona tshegetso. 

Ka jalo go na le dilekanyo tse di kwa tlase tsa tshegetso 

mo Ramotswa. Mo go bao ba ba se nang batho ba ba 

ka yang kwa go bone, bontsi bo ne bo ka ywa kwa go 

balosika le kwa morafeng.  

 

34% tsa malapa di na le mekgatlho e ba ka yang 

kwa go yone go bona thuso. 

Mo go ba ba 34% ba ba nang le batho ba ba ka yang kwa 

go bone, pusoselegae ke motswedi o mogolo go gaisa 

wa tshegetso.  

 

RAMOTSWA FA E BAPISIWA LE 

MAANWANE A NOKA YA LIMPOPO  

Jaaka kwa Ramotswa, malapa a a mo Maanwaneng a 

Noka ya a kgona go dirisa tswakanyo ya morafe le 

balosika, le bone ka bobone go ipusetsa mannong go 

tswa mo dikgoreletsong.  

 

TSHEGETSO LE THULAGANYETSO 

YA DIKGORELETSO LE DIBAKA-

KGATELELO MO MAANWANENG A 

NOKA YA LIMPOPO 

56% tsa malapa di na le batho ba ba ka yang kwa 

go bone go bona tshegetso mo Maanwaneng a 

Noka ya Limpopo.  

Palo e e feta thata 29% tsa mo Ramotswa. Jaaka kwa 

Ramotswa, mo go bao ba ba se nang batho ba ba ka 

yang kwa go bone, bonsi bo ne bo ka ya kwa go 

balosika kgotsa kwa morafeng. 

 

42% tsa malapa a a mo Maanwaneng a Noka ya 

Limpopo di na le mekgatlho e ba ka yang kwa go 

yone go bona tshegetso. Palo e e feta thata 34% 

tsa mo Ramotswa.  

Mo go ba ba 42% ba ba nang le mekgatlho e ba ka yang 

kwa go yone, bontsi (jaaka mo Ramotswa) bo ikaegile ka 

mafapha a puso a a farologaneng.  

GO RULAGANYETSA ISAGO MO 

FUTURE 

Ka kakaretso, malapa mo Ramotswa a ne a akanya gore 

metswedithuso le tshedimosetso ya tlaleletso e ka ba 

thusa go tsibogela botoka dikgoreletso le dibaka-kgatelelo 

mo isagong.  

Ditumelo tsa sable le tshedimosetso di ne di le 

botlhokwa mo go tseyeng ditshwetso ga batho. Ka jalo 

go na le tlhokego ya gore merafe e kgone go fitlhelela 

tshedimosetso e e ikanyegang e bile e le thuso gore e kgone 

go rulaganya le go loga maano botoka.  

46% tsa malapa mo Ramotswa di na le leano la 

dikgoreletso tsa tlhago le dibaka-kgatelelo tsa isago. Mo go 46% 

tseno tsa malapa a mo Ramotswa a a nang le leano, maano ano 

a ne a amana thata le kago le metsi. Se maano anog a neng a se 

lebile e ne e le go nna le kgotlelela e e fetang go dikomelelo le 

merwalela ya mo kgaolong. Dikao tsa maano a batho ba a 

begileng di akaretsa:  

• Kago: Go aga magora, mabotana le mesele e e faposang le 

matlo a a kgotlelelang.  

• Metsi: Metswedi ya metsi, tirisogape ya metsi le ditanka 

tsa metsi.  

• Temothuo: Go jala ditlhare, dijo tsa tlaleletso tsa diruiwa, 

dijalo tse di emelelanang le leuba.  

• Ditšhelete: Iketleeletso ya tsa ditšhelete le go batla 

metswedi ya lotseno ya tlaleletso.  

  

Tlhokego ya metswedithuso le tshegetso e 

thibela batho mo Ramotswa go diragatsa maano 

a bone.  

RAMOTSWA E KA KGOTLELELA 

JANG GO FETA? 

Patlisiso ya rona e fitlhetse gore merafe e e kgotlelelang go 

dikgoreletso tsa tlhago le dibaka-kgatelelo e kgona go 1. 

Itshireletsa kgatlhanong le ditiragalo le go fetola tsela ya yone 

ya go tshela morago ga tiragalo e sena go nna teng; 2. 

Rulaganyetsa ditiragalo tse dingwe; le 3. Fetola tsela e merafe 

e dirang dilo ka yone. Segolo bogolo:  

Merafe e e kgonang go itshireletsa kgatlhanong 

le ditiragalo le go fetola tsela ya yone ya go tshela 

morago ga tiragalo e na le: 

• Ditsela tse di nonofileng tsa tlhaeletsano  

• Dikgolagano tsa botsalano (loago) tse di nonofileng 

• Phitlhelelo go ditheo tse di dirang  

Merafe e e kgonang go rulaganyetsa ditiragalo 

tse dingwe tse di ka nnang tsa diragala e na le:  

• Leano la dikgoreletso le dibaka-kgatelelo  

Merafe e e ka fetolang tsela e e dirang dilo ka 

teng e: 

• Laola dithulaganyo tsa ikholoji sentle  

• Laola dithulaganyo tsa metsi sentle 

• Fetola mekgwa ya temothuo gore e tlwaele phetogo ya 

tlelaemete  

• Fetola maano a go itshetsa 

Ramotswa e lebilwe ke dikgwetlho tsa phitlhelelo e e 

farologaneng ya go nna le metsi e e amang morafe otlhe. 

Tshedimosetso e e gokaganeng e kailwe gore ke tsela e e 

botlhokwa ya go nonotsha kgotlelelo mo Ramotswa, le 

dipuisano le setšhaba, gammogo le ditlhaeletsano ka 

seromamowa, di ka nna didiriswa tse di ka dirisiwang ke 

batlhankedi ba konokono go tshegetsa batho gore ba tsibogele 

dikgwetlho tsa bone.  

Malapa ka bontsi mo Ramotswa a ipaakanyetsa go itirela 

ditsibogo tsa one go dikgwetlho tse a lebaganeng le tsone. Le 

mororo go kgothatsa go bona go itshimololela dilo, seno se fa 

gape tshono ya gore batho ba tle mmogo, ba loge maano 

mmogo, ba nne le tlhabololo ya mafaratlhatlha e e atlegileng go 

feta, gape le gore ba nne le togamaano ya selegae e e nonofileng 

go feta. 



 

 

TSHOBOKANYO YA LENAANE LA USAID LA METSI A A 

KGOTLELELA  

 

 

 

 

 

 

 

 

 

 

 

  


